
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬০
বেল্লিক রামায়ণ।






তুমি যাই ছিলে ভাই, করিলে উপায়।

বেল্লিকের রামায়ণ কত গুড় হায়!









অভারাম ও টেকচাঁদ সংবাদ।








অতঃপর শুন ভাই যাহা সে ঘটিল।

টেকচাঁদে অভারামে পথে দেখা হৈল॥

আতরমণির বাড়ী গােলামী কারণে।

কত কথা যে জন শুনায় অভারামে॥

সেই জন হয় এই টেকচাঁদ শেঠ।

নানা বুদ্ধিবলে যেই মােটা করি পেট॥

অভারাম-মুখে শুনি আতর-মহিমা।

গুণের তাহার নাহি পায় ত সে সীমা॥

যায় লুকাইয়ে ক্রমে নিকটে তাহার।

চেষ্টা করি মজাইল মন সে বামার॥

পড়িল অভার তবে বাড়াভাতে ছাই।

আতরের মন আর তাহাতে ত নাই॥

কাছে যদি যায় অভা তাহার এক্ষণে।

তাড়ায় গলায় হাত দিয়ে দরোয়ানে॥

তুই খেতে না দিলে কি খেতে নাহি পাবো।

ঈশ্বরের রাজ্য আমি কি হেতু ভাবিব॥

